
Tilbakemelding høyringssvar revidert rammeplan for avkøyrsler og 

byggjegrenser langs riks- og fylkesvegar for perioden 2017-2020 - Meland 

kommune 

Viser til brev av 25.06.2017, dykkars referanse 17/1368. Statens vegvesen takkar for 
tilbakemeldinga. Vi har gått gjennom uttalen og har følgjande tilbakemelding: 
 
Fv 564 
Vi er av den oppfatning at sjølv om busetnaden er meir spreidd desto lenger nord ein kjem 
på øya så bør hovudvegen kategoriserast som blå. Dette gjeld også strekninga 
Rossland/Vikebø – Skjelanger. Her ligg det i dag gardsbruk og eldre bustadhus tett inn mot 
Fv 564. I forhold til ferdsle og trafikktryggleik er dette ikkje ei ynskjeleg utvikling. På dette 
grunnlaget opprettheld vi blå haldning. 
 
Fv 244 

Fylkesvegen er kategorisert blå fram til Meland aktiv ved Sagstad skule. Kommunen ynskjer 

vidare å ha denne vegen fram til Fløksand i grøn kategori. Dette er den gamle hovudvegen i 

Meland. Den er smal og går tett opp til gardsbruk og eldre busetnad. Vegen er skuleveg der 

born på bornetrinnet kan sykle og gå til skulen. Vegen har låg ådt (400) men har i periodar 

meir trafikk. Vegen er også omkøyringsveg ved dersom det oppstår stenging på Fv 564. Med 

omsyn til trafikktryggleik ynskjer ikkje Statens vegvesen ei utvikling med fleire avkøyrsler og 

bygging langs vegen. På dette grunnlaget opprettheld vi blå haldning. Til dette høyrer også 

arm på Fv 250 som er ein tilkomstveg frå 244 til 564 i om lag ein kilometer.  

